
КРЕАТИВТІЛІКТІҢ ТҰЛҒАЛЫҚ САПАЛАРЫНЫҢ ДАМУ ДЕҢГЕЙІ

Әшім Б.Б.

XX жүзжылдықтың 50 жылдарда креативтілік шетел  психологиясында
кең түрде зерттеле бастады.

Креативтілікті тұлғаның жаңа ұғымдарды жүйелеуші, әрі жаңа
дағдыларды іске асырушы, құрамын бейнелеуші қабілет ретінде зиятты деп
бөліп қарастырды.

Креативтілік – (латынша creatio) – жасау, адамның шығармашылық
дарын деңгейі, шығармашылық қабілеті.

Креативтілік –тұлғаның соны құндылықтар жасаудағы, стандартты емес
шешімдер қабылдаудағы терең қасиеттерін көрсететін қабілеті.

Креативтілікті зерттеу екі бағытта іске асады. Ол креативтіліктің
зияттан тәуелдігін және онымен байланысты танымдық процестерді өлшеуге
бағдарланатындығына арналған. Екінші бағыт бойынша тұлға өз
психологиялық ерекшелігімен бірігіп, креативтіліктің маңызды аспектісіне
жататындығын көрсетеді.

Дж.Гилфорд және оның әріптестері 1954 жылдан бастап креативтілікті
сипаттайтын 16 гипотетикалық зиятты қабілетті бөлген. Олардың ішінде:
уақыт бірлігінде туындаған идеялар саны ойлау икемділігі (бір идеядан
екіншісіне көше алу), сонылылық (жалпы көзқарастан айырмашылықтағы
идеяларды құра білу), қызығушылық (қарсы әлемдегі проблемаларға
сезімталдық), болжам құра білушілік, ирреванттылық (реакцияның стимулдан
логикалық тәуелсіздігі); фантастикалық (стимул мен реакция арасында
логикалық байланыстағы жауаптың шынайылықтан толық үзілгендігі).
Дж.Гилфорд бұл факторларды ойлау дивергенттілігі атты түсінікпен
ортақтады.

Арнайы зият және креативті зерттеу тестілері арқылы алынған мәлімет
бойынша ғалымдар қарама–қайшы қорытындыға келген. Қорытындыға
сүйене отырып зият пен креативтіліктің өзара байланысын анықтау мүмкін
болмады.

Кейбір ғалымдар креативтілікті дәстүрлі зият тестімен өлшенетін
зияттың бір ерекше көрсеткіші ретінде түсіндіреді.

Креативтіліктің қоршаған ортадан тәуелділігі креативтілікті жүйелеп,
дамытуға ықпал етеді.

Зерттеулер көрсеткендей қоршаған орта ақпарат қалпы мен еркін
атмосфера және жоғары еркіндікпен ерекшелену қажет.

Зерттеулер креативтіліктің дамуындағы тұлғалық ерекшеліктер рөлін
ескереді.



Креативтілік жеке фактор ретінде жуық арада жалпы қабілеттер
тобынан бөлініп қаратырыла бастады және оның жеке дара бөлінуіне кейбір
қызықты факторлар себеп болды. Себебі, зият тесті бойынша жоғары балл
алған адамдар проблемалы жағдайларды жиі сәтті шеше білмеген. Орташа
зиятты коэффициентті (ОK) көрсеткішті көрсеткен зерттелінуші, ІQ бойынша
зиятты жоғары көрсеткіш көрсеткен зерттелінушіге қарағанда тапсырманы
жылдамырақ шешкен. «Ақылды» жоспар мен болашақ әрекеттерін
ойластырғанда, «бастамасы болса, әр түрлі болжамдар мен қарапайым шешу
арқылы сәттілікке жетуі мүмкін. Сәйкесінше зияттың жалғыз ғана факторы
проблемалық тапсырмаларды шешу үшін жеткіліксіз. Зерттеушілер «шешімі
жоқ» жағдайдан қандай әйгілі қабілеттің зиятқа енетіні жайлы сұрақ
төңірегінде зерттеулерін жүргізген.

Креативтілікті  бірінші болып Поль Торренс зерттеген. Ол
креативтіліктің жаңа, әрі стандартты емес идеяларды құра алу қабілетін
ашқанша елуге жуық әртүрлі анықтамаларын тексеріп көрген. П. Торренс
креативтілікті үш негізгі көрсеткіш бойынша өлшеуді ұсынған. Бірінші
көрсеткіш – идеялар саны, ол адамда уақыт бірлігінде туындайды.
Идеялардың көп бөлігі немесе қосымша болуы мүмкін, әлде болмаса шешімін
табуда қолайсыз болуы мүмкін. Бұл үшін екі зерттеу үлгісі – икемділік пен
сонылылық қолданылады.

Икемділік қайталанбас идеялар санымен айқындалса, сонылылық –
олардың сиректігі бойынша анықталады.

Креативті дамытып, оның қабілетін жоғарылатуға бола ма? Бұл
сұрақтың әлі де шешілмеуіне қарамастан зерттеушілер креативтілікті
дамытуға болады дейді.

Қазіргі заман гуманитарлық университеттерінің зерттеулері бойынша
жоғары сынып оқушыларының жарты сағаттан кейінгі креативтілік
көрсеткіші аса жоғарылаған – ой шапшаңдығы және икемділік 48-50%-ке
жоғарыласа, сонылылық – 100-110%-ке жоғарылаған.

Бұл үшін келесі ойын–жаттығуы ұсынылады. Ақ бет қағаз бен
қарындаш алып, бес минуттық (немесе он минуттық) орындау уақытын
белгілеңіз. Тапсырма бойынша кез–келген ыңғайлы затты ерекше тәсілмен
орындауды іске асыру қажет. Мысалы, сызғышпен тек қана өлшеп қоймай,
онымен жер қазуға, шырпы ретінде қолдауға, дыбыс шығаруға, паркетті
тақтайша ретінде де қолдануға болады. Әділ болып, өзіңізге ұнайтын тәсілді
қолданыңыз. Басқа тапсырманы кездейсоқ шешіңіз. Үшіншісі алғашқы екеуін
біріктіріп, ағымды көрсеткіш ретінде алға шығады. Мұндай күрделі емес
жаттығуларды өз бетімен алып табуға болады. Бұл үшін арнайы
тренинг–курстар өткізіледі, ол кітап сөрелерінен арнайы тапсырмаларды өз
бетімен шешуге арналған арнайы оқулықтар қатарын іздестіруге болады.

Бұл деңгейге жеткен тұлғаларды жаңашылдар деп атайды.
Педагогтің креативтілігінің дамуы бірнеше кезеңнен тұрады. Бірінші

кезеңде педагогтің инновациялық іс-әрекеттің әр алуан іс- әрекетін жүзеге
асыру және саралануы іске асады: қалаулары, түрткілері, бейімділіктері,
сұраныстары, тұлға құрылымы, педагогтік икемділіктері, т.б. Келесі кезеңде,



педагог сұрыпталған инновацияларды қарастырып, оларды тұлғаның
жаңашылдығына сай тексереді.

Жаңашыл стандартты емес бағыттармен, құрамдармен, аса күрделі
әйгілі педагогикалық проблемаларды үлгісіз шешуімен сипатталады. Бұл
педагогикалық шығармашылықтың ең жоғары деңгейі. Педагогикалық
іс-әрекеттегі жаңашылдық – бұл ашулар, олардың авторлары педагогикалық
шынайылықты іске асырып, бейнелейтін идеяларды бекітеді. Сондықтан,
жаңашылдар – бұл педагогикалық жүйеге жаңа бірліктерді енгізіп, бекітетін
ойшылдар.

Бұл деңгейге кез–келген педагог көтеріле бермейді.
Креативті адамдарды басқалардан келесі тұлғалық сапалар бойынша

айырады: агрессивтілік, өз-өзіне аса сенгіш, зияттылықты шектеулерді
менсінбеу, басқалардың ойын ескермеу. Қазіргі уақытта әзірше
креативтіліктің түрткілік қатынасына бірдей көзқарас жоқ. Солардың
біріндегі көзқарас бойынша «креативті тұлға» өзін жақсы жағынан жүзеге
асыруға тырысады, іс-әрекеттің жаңа тәсілін орындауда барынша өз
мүмкіндіктеріне сәйкестенуге тырысады.

Екінші бір көзқарас бойынша креативті адамның түрткісі тәуекелге бел
буушылыққа, өз мүмкіндіктерінің шегін тексеруге байланысты. Екі көзқарас
та креативті адамдардың түрткілік аймағының даралық нұсқасын айқындайды
(В.А. Сластенин).

Д.Б. Богоявленскаяның зерттеулері қазіргі уақыттағы
шығармашылықты зерттеудің аса перспективті бағытына енеді, ол өз
экспериментінде шығарашылықтың бірлігін бөлген. Бұл бірлік ретінде
шығармашыл тұлға ретіндегі танымдық және түрткілік сипатын айқындайтын
зияттылықты  белсенділік белгілеген.

Д.Б. Богоявленская зияттылықты  белсенділіктің үш деңгейін
қарастырады.

1.Өнімсіз-селқос деңгей. Зияттылықты  белсенді адамдардың
іс-әрекетті, әрқашан қандай да бір сыртқы стимулмен анықталады.

2. Шығармашылық деңгей. Бұл деңгей зерттелінушісі зияттылықты
бастаманың осы немесе басқа деңгейін сипаттайды. Әр жаңа заңдылық
«эвристикалық» шығармашылық ізденіс, ашу ретінде бастан өткеріледі.
Мұндай адамдар танымның басты құрамына салыстырамалы талдауды
жатқызады.

3. Креативті деңгей. Креативті деңгейге ие адамдарда ойлау процесінің
ақырғы пунктіне тірелмей, өз бетінше ары қарай зерттеу мақсатын құрумен
байланысты. Креативті деңгейге тән ойлау іс-әрекетімен байланысты
талдаудың терең процесі алға шығады.

Н.М. Гнатко креативтіліктің механизмін зерттеу арқылы, оны әлеуетті
және көкейтесті деп екіге бөлген.

Әлеуетті креативтілік – бұл тұлғаның әлеуетті бейімділік жоспарындағы
индивидумды сипаттайтын іс - әрекетке дейінгі креативтілік. Ол базалық
даярлық формасында белгілі бір сыртқы жағдайларда көкейтесті
креативтілікке ие болумен сипатталады.



Көкейтесті креативтілік – іс-әрекеттің сол немесе басқа түрінің
сипатымен бірге тұлғаның әлеуетті креативті әсер ету сипатының туындауы.
Яғни, бұндай адам шығармашылық белсенділікті белгілі бір іс-әрекет түрінде
танытады (М.Н. Гнатко).

Педагогикалық шығармашылықта нормативті және эвристикалық
бірліктері болады.

Аса ауқымды түрде педагогтің іс-әрекетінің шығармашылығы
күнделікті педагогикалық процесте туындаған мәселелерді саралау және
шешумен байланысты. Әрине әркез болып тұратын проблемаларсыз
педагогтің іс-әрекетін елестету мүмкін емес. «Шығармашылық – бұл
педагогикалық еңбектің жеке жағы емес, оның маңызды, қажетті сипаты»
(В.А.Загвязинский). Мұндай шығармашылыққа қабілет, көру, сонылы түрде
педагогикалық проблемаларды шешу, нәтижелерін болжауды педагогикалық
креативтілік деп аталады. Ф.Н.Гоноболин мұндай қабілетті педагогикалық
іс-әрекеттегі ең жоғары роль алатын қабілеттер ретінде қарастырылады.

Креативтіліктің дамуына ықпалды тұлғаның жеке басының ерекшелігі,
оның эмоционалдық және түрткілік факторлары ықпалын көп тигізеді.


